
અષ્ટાવક્ર  ઉવાચ  ॥

કૃતાકૃતે  ચ  દ્વંદ્વાનિ  કદા  શાંતાનિ  કસ્ય  વા  ।
એવં  જ્ઞાત્વેહ  નિર્વેદાદ્  ભવ  ત્યાગપરોઽવ્રતી  ॥  9-1
॥

કસ્યાપિ  તાત  ધન્યસ્ય  લોકચેષ્ટાવલોકનાત્  ।
જીવિતેચ્છા  બુભુક્ષા  ચ  બુભુત્સોપશમં  ગતાઃ  ॥  9-2॥

અનિત્યં  સર્વમેવેદં  તાપત્રિતયદૂષિતમ્  ।
અસારં  નિંદિતં  હેયમિતિ  નિશ્ચિત્ય  શામ્યતિ  ॥  9-3॥

કોઽસૌ  કાલો  વયઃ  કિં  વા  યત્ર  દ્વંદ્વાનિ  નો  નૃણામ્  ।
તાન્યુપેક્ષ્ય  યથાપ્રાપ્તવર્તી
સિદ્ધિમવાપ્નુયાત્  ॥  9-4॥

નાના  મતં  મહર્ષીણાં  સાધૂનાં  યોગિનાં  તથા  ।
દૃષ્ટ્વા  નિર્વેદમાપન્નઃ  કો  ન  શામ્યતિ  માનવઃ  ॥  9-5॥

કૃત્વા  મૂર્તિપરિજ્ઞાનં  ચૈતન્યસ્ય  ન  કિં  ગુરુઃ  ।
નિર્વેદસમતાયુક્ત્યા  યસ્તારયતિ  સંસૃતેઃ  ॥  9-6॥

પશ્ય  ભૂતવિકારાંસ્ત્વં  ભૂતમાત્રાન્  યથાર્થતઃ  ।
તત્ક્ષણાદ્  બંધનિર્મુક્તઃ  સ્વરૂપસ્થો  ભવિષ્યસિ
॥  9-7॥

વાસના  એવ  સંસાર  ઇતિ  સર્વા  વિમુંચ  તાઃ  ।
તત્ત્યાગો  વાસનાત્યાગાત્સ્થિતિરદ્ય  યથા  તથા  ॥  9-8
॥

